
"Meeraq allanngoriartortoq - meeqqap ilaqutariinni meeqqerivimmilu inissisima­
nera pillugu" isumasioqatiglinnermi innersuussutigineqartut pillugit § 37 naaper­
torlugit apeqqutinut tunngasoq. 

Asasara Inatsisartunut ilaasortaq Jens B. Frederiksen. 

"Meeraq allanngoriartortoq - meeqqap ilaqutariinni meeqerivimmilu inissisimanera pillu­
gu" isumasioqatigiinnermi innersuussutigineqartut pillugit Naalakkersuisunut apeqqutin­

nut qujanaq. 

Apeqqut 1: 
"Meeraaq allanngoriartortoq - meeqqap ilaqutariinni meeqerivimmilu inissisimanera pil­
lugu" isumasioqatigiinnermi piffissami qaninnerusumi piffissamilu ngasinnerusumi iliuu­

sissat pillugit innersuussutigineqartunut Naalakkersuisut qanoq isumaqarpat? 

Akissut: 
"Meeraq allanngoriartortoq - meeqqap ilaqutariinni meeqqerivimmilu inissisimanera pil­

lugu" isumasioqatigiinnermi inassuteqaatit piffissaq qaninnerusoq ungasinnerusorlu isi­
gal ug it piviusorsiortuupput. 

Piffissaq qaninnerusoq isigalugu inassuteqaatinut tunngatillugu paasissutissiissutigisin­
naavara, isumaginninnermik suliaqarfiup iluani modulikkaartumik ilinniartitaanissamut 

ilinniagaqaqqinnissamullu pikkorissaasarnissanik arlalinnik neqerooruteqartoq. Siunner­
sortinut assistentitut ilinniagaqartarnerup nalilersuiffigeqqinneqarnissaa pitsaasutut isigi­
vara, ilaatigut inuiaqatigiinni ajornartorsiutaasartut eqqarsaatigalugit atuagarsornerup 

tunngavia pitsaanerulersinniarlugu atoriaannaanerulersinniarlugulu ilinniakkap qaffasis­
susaata pitsanngorsaaffigineqassaaq imarisaatalu itisilerneqarnissaa eqqarsaatigalugit. 

Najukkani ineriartortitsinermi suliniutit ineriartortinneqarnerat eqqarsaatigalugu kommu­
nit namminersornertat Naalakkersuisut ataqqisariaqarpaat. Kommunit ilaqutariinnut sul­
lissivinnik ilaqutariinnullu højskolertitsisarnermik ingerlatsinissaannut Naalakkersuisut 

Aningaasanut inatsit aqqutigalugu aningaasaliissuteqartarput. Suliassaqarfimmi suliniutit 

taakku inerisarniarlugit qimarnguiillu inerisarniarlugit suliniuteqassaanga. 

Piffissaq qaninnerusoq isigalugu inassuteqaatit ilagaat, periutsit ilisimatusarnerlu pillugit 

ilisimasanik paasissutissiisarnermillu qulakkeerinnittarnissaq, kiisalu inatsisit nutaat pil­
lugit suliassaqarfiit ataqatigiiaartumik suleqatigiittoqartarnissaanik aamma ilisimasanil< 
qulakkeerinnittarnissaq. Paasissutissiissutigisinnaavara, meeqqanut inuusuttunullu suli­

niutit nutaat pillugit Meeqqat Pisinnaatitaaffii pillugit Suliffik, MIO, ilisimasanik paasissu­
tissiisarmat. lIanngullugu paasissutissiissutigisinnaavara, Oqartussaasoqarfiit assigiin-

ngitsunik suliallit isumaginninnermi suliassat pillugit suleqatigiinnissaannut inatsisartut 
peqqussutaat nr. 14, 1. november 1982-imeersoq nutaanngilisimammat Naalakkersuisut 
nutarterniarlugu suliaqarmata. 

Meeqqeriviit, meeqqat atuarfiisa, ilinniarnertuunngorniarfiillu iluini, meeqqap inuusuttullu 

ineriartornerat pisariaqartitaallu aallaavigalugit tamakkiisumik perorsaanermi suliniut 
aallaavigalugit iluarsartuusseqqilluni suliaqartoqarpoq. Perorsaasut, meeqqat atuarfiini 

ilinniartitsisut ilinniarnertuunngorniarfinnilu ilinniartitsisut pikkorissartinneqartarnissaan­
nut kiisalu ilinniagaqaqqinnissaannut nangitsiviusumillu ilinniagaqarnissaannut aningaa­
sassat Inatsisartut Inatsisinut inatsisaat aqqutigalugu qulakkeerneqarput, aamma lIisi­

matusarfiup kiisalu meeqqeriviit, meeqqat atuarfiata ilinniarnertuunngorniarfiullu akor­
nanni suleqatigiinnikkut perorsaanermik inerisaalluni suliniutit aallartinneqareerput. 

Meeqqanut tunngatillugu suliaqarnerup, meeqqat isaannit isigalugu pilersaarusiorneqar­
tarnissaa, aaqqissuunneqartarnissaa naammassineqartarnissaalu isumaqatigiinnarsin­

naavara. Sulineq suliassamillu ilisimasaqarneq meeqqat ataasiakkaat eqqarsaatigalugit 
aaqqissuunneqarlutillu suliarineqassapput. 

Apeqqut 2: 

Naalakkersuisut naatsorsuutiginerlugu innersuussutigineqartut ilaasa 2013-mi pivusun­
ngortinneqarsinnaassasut taamaassappat taava sorliimmita? Taamaanngippat, inner­
suussutigineqartut piviusunngortinnissaat qanoq pissanersoq Naalakkersuisut naatsor­
suutigaat? 

Akissut: 
Modulikkaartumik siunnersortinut assistentitut ilinniartitsineq, inunnik isumaginninnerup 
iluani sullissineq, ilaqutariinnut sullissiviit qimarnguiillu kiisalu angajoqqaarsiaqartitsi­

nermut tunngasut ingerlanneqarput. Siunnersortinut assistentitut ilinniartitaanerup anga­

joqqaarsiaqartitsisarnerullu nutarterneqarnissaat Naalakkersuisut pilersaarutigaat. 
Meeqqanik inuusuttunillu tamakkiisumik sullissinermi perorsaanermik ilinniarsimasunik 
sulisussaaleqisarneq aporfiusarpoq. Taamaammat Naalakkersuisut Perorsaanermik 

llinniarfik peqatigalugu nuna tamakkerlugu aamma Internet aallaavigalugu perorsaasun­
ngorniarluni ilinniarfissap pilersinneqarsinnaaneranut periarfissanik misissuiniarput. 

lIaqutariinnut meeqqanullu tunngatillugu suliniuteqarluni sulinerit aamma ingerlatiinnar­
neqassapput, kommunit suleqatigalugit suliniutit pitsanngorsaaffigineqarnissaat ineriar­

tortinneqarnissaallu Naalakkersuisut pilersaarutigaat. Suliaq tamanna aallartinneqareer­
poq. 

Periutsit ilisimatusarnerlu pillugit iIisimasat. ilisimatusarnerup qulakkeerneqarnissaa su­
liarineqarpoq, tamannalu MIO-mit isumagineqarpoq . 

Inussiarnersumik inuulluaqqusillunga 

